7 нче сыйныфта үткәрелгән әдәбият дәресенең план-конспекты
Тема.
Г. Ибраһимовның "Алмачуар" хикәясен өйрәнү.
Максат. Әсәрнең кыска эчтәлеген - сюжетын сөйләргә өйрәтү. 

Укучыларның мөстәкыйль фикерләү сәләтен үстерү. 

Укучыларга әхлак тәрбиясен бирү.
Җиһазлау. Портрет, китаплар күргәзмәсе, Г. Ибраһимов турында күренекле шәхесләр фикерләре - плакат, дәреслек "Татар әдәбияты" 7 кл., сюжетлы рәсемнәр.
Тактада тема, эпиграф, дәрескә кирәкле сүзләр (еш куллана торган).
Мәхәббәт, ярату
ышану
хыяллана
соклану
шатлык
;
кайгы
гаделсезлек
хата
ялгышлык
тугрылык
мактану
· Исәнмесез, укучылар, хәерле көн.
Утырыгыз. Дәресне башлыйбыз.

· Бу дәрестә "Алмачуар" хикәясен өйрәнүне дәвам итәбез. Сез дәрестә әсәрнең кыска эчтәлеген сөйләргә өйрәнерсез. Шул вакытта әсәрнең кайбер моментларын аеруча билгеләп тә үтәрбез.

Хәзер, укучылар, тактаның уң ягына игътибар итегез. Биредә инде сезгә таныш сүзләр язылган. Бу сузләр дәрес барышында безгә кирәк булачаклар. Сүзләрне кабатлап - әйтеп үтәбез.
-
Укучылар, бу дәрескә эпиграф итеп Сент-Экзюпериның сүзләрен алыр идем «...ты навсегда в ответе за тех, кого приручил..."
Әгәр без кеше яшәешен күзәтсәк, кешеләр һәрвакыт төрле хайваннарны үзләренә  ияләштергәннәр,  алардан  файдаланганнар,  эшләткәннәр,   үзләренә хезмәт иттерергә тырышканнар. Шул ук вакытта кешеләр аларны яратканнар, •әрбияләгәннәр (хайваннарны авыру хәлдә ташламаганнар, аларны дәвалаганнар, хәтта кечкенә генә каберләр ясап, кадерләп күмгәннәр дә). Димәк, без хайваннарга карата билгеле хисләр кичерәбез, шулай ук алар да кешеләргә карата... Укучылар фикере.
-
Шулай да кешеләр хайваннардан нәрсә белән аерылып торалар?
Укучылар фикере.
-
Әйе, кешеләр - акыл ияләре. Алар аңлый, уйлый, фикерли, кайгыра, шатлана, үз эшләре өчен җавап та бирәләр. Шуңа күрә ике арада туган эшкерсез мөнәсәбәтләр өчен бар җаваплылык кешеләр - акыл ияләре өстендә.
-
Ә хәзер әсәрнеч эчтәлегенә кире кайтыйк. Төп сорауга - (төп герой Закир) гамәлләрнең    әхлак ягына (аспектларына) җавап бирик. Алдыбызга куелган максат - әсәрнең кыска эчтәлген сөйли белергә өйрәнү, сюжет линиясен күрсәтү, аерып алу.
· Я, укучылар," Алмачуар" әсәреннән өзекләр нәрсәдән башлана?
Укучылар җавабы.

· Төп герой Закир нинди хисләр кичерә?
Укучылар җавабы.

-Закир үзенең мәхәббәтен, шатлыгын ничек тасвирлый? Укучылар җавабы (колын портреты). -Төп герой, яшусмер малай колынын ничек тәрбияли? Укучылар җавабы.
-Алмачуар белән Закир арасында туган мөнәсәбәтләр турында әйтегез әле. Укучылар җавабы (ышану, дуслык).
-Әйе,  алар  дуслар,   шатлык  хисләре  аларны  затландырды  һәм  шуның нәтиҗәсе буларак Алмачуар тагын да күзгә күренеп матурайды... Алмачуар портретын сөйләү
-Шушы дуслык, бер-берсен ярату, кайгырту нәрсә белән тәмамлана? Укучылар фикере. -Сабантуй ярышында нинди ситуация (хәл) зур күңелсезлеккә китерә?
-Бу күңелсез вакыйга нәрсә белән тәмамлана?
-Әйе, укучылар, Закир бу мизгелдә аты турында уйламый: бары тик үзе, җиңү алуы, үз үпкәсе, ачуы, кызулыгы гына... Ә тугры ат хуҗасына ияләшкән, ул аңа ышанган, үзе турыңда уйлый алмый. Алмачуар хуҗасына хезмәт итеп һәлак була.
-
Без сезнең белен әсәрнең сюжетын - кыска эчтәлеген төзергә булышкан төп моментларны аерып күрсәттек.
Укытучы үзе кыска кыска эчтәлеген сөйли
-Бу әсәрнең өзекләрендә Закирның әтисе Хафиз агайга бүләк итеп бирелгән бурлы биянең үзенә дә зур шатлык китерә.
Аларның дуслыгы, бер-берсенә ышанулары Сабантуй ярышында озак кетелгән җинүне китерә. Алмачуар һәм Закир беренче урынны алалар, әмма тормышта да, ярышларда да була торган ялгышлык җиңү бәйрәмен күңелсезләндерәләр.
Үпкәләгән, кәефе киткән Алмачуар хуҗасы үзенең тугры дусты турында оныта. Алмачуар авырый башлый, чирли һәм үлә.
-
Бу күңелсез вакыйга сездә, укучылар, нинди хисләр уята?
- Монсу, күңелсез, ямансу, кайгы
-Әйе, Сент-экзюпери әйткән үзебезнен җаваплылыгыбыз турында онытканда бик күңелсез. Ямансу...
-Йә, яңадан дәреснең башына кайтыйк, эпиграфны бергәләп татар телендә укыйбыз.
-Без хайваннар өчен генә түгел, ә барча тереклек, җан иясе өчен җаваплы. Бу сүзләрне безнең геройга - яшүсмер Закирга карата әйтеп буламы?
· Әйе, чөнки колынны Закир үзе ияләштереде, үзенә хезмәт итәргә өйрәтте.

· Ни өчен үлде соң Алмачуар?

· Ат үзенең үпкәсен кешегә ничектер белдерә, аңлата, күрсәтә аламы?

· Юк, әлбәттә юк. Ул бары тик үзенең авыруы, чирләве белән гаепсез икәнен генә күрсәтә ала алды.

· Ә Закир ни эшләде, аңладымы икән хатасын?

· Аңлады, әмма соңга калып.

· Кем гаепле соң атның үлемендә: кешеме я ат үземе? Ни өчен бу ситуациядә кеше - Закир гаепле?
-
Чөнки без акыл ияләре, шуңа күрә бөтен җаваплылык кеше өстендә.
Әгәр дә вакыт калса, бу әсәр һәм әсәрнең сүзләре күңел белән аңлауны ничек тудыра? (Ирек Баһманов укый).
Я, укучылар, дәресне тәмамлыйбыз.
Өй   эше.   Шушы   анализланган   әсәр   өзекләренә   һәм   караган   спектакльгә нигезләнеп, өегездә әзерләнегез:
әсәр кем исеменнән сөйләнә, спектакль кемнәр исеменнән бара?
